
Ramadana, hilabeteko baraualdia

Islamak ramadana betetzeko eskatzen die bere sinestunei; ia erlijio guztiek jartzen
dizkiete betebeharrak jarraitzaileei. Jarduera honetan, ramadanari buruz arituko gara
batik bat.

Ariketa hauek dauzkazu hemen:
- Gaiari buruzko hipotesiak egin eta gero egiaztatu audioa entzunda.
- Audioari buruzko galdera bati erantzun.

- Gaiarekin lotutako ideia batzuk lotu.

- Talde txikitan jarri eta komentatu puntu batzuk.

Zer dakizu ramadani buruz?

Ea zenbat dakizun gai honi buruz. Audioa entzun aurretik pentsatu nola erantzun beheko galderei.
Asmatu duzun jakiteko, entzun audioa eta egiaztatu erantzunak.

Zenbat irauten du ramadanak? .

O Hilabete ') euskadl
o ® °

1 Astebete 74 irratia

Zer ordutatik zer ordutara bete behar dute baraualdia egunean zehar? https://labur.eus/Brkpa

O Goizeko 7etatik arratsaldeko 7ak arte
0O Eguzkia ateratzen denetik sartu arte

Ondorengo bi horietatik zein da musulmanek bete behar dutena?
O Limosna ematea
O Meskitara joatea astero

Hauetako zeinek ez du bete behar ramadana?
0O Adineko pertsonek
O Haurrek


http://www.ikasbil.eus/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=22926478

Turkiako agintari erlijiosoak esandakoa

Erreparatu zer dioen kazetariak audioaren bukaeran eta erantzun galderari. https:/labur.eus/Brkpa

Zergatik esan du Turkiako buru erlijiosoak ramadanean internet ez erabiltzeko?

O Pertsonen arteko harremanak hausten dituelako.

0O Teknologiaren bidezko harremanak desegokiak direlako.

0O Zaildu egiten dituelako pertsonen arteko harremanak, behar bezala ez bada erabiltzen.

Ideiak lotzen

Hemen dituzu entzundako zenbait ideia, baina zatituta dauzkazu. Lotuko al dituzu gezien bidez?

1. Musulmanek behartuta daude mekara erromes
2. Jan eta edan gabe egon behar dute hilekoa duten emakumeak
3. Musulmanek bizitzan bost betebehar nagusi dituzte Y
4. Bizitzan behin joan behar dute ramadanen barau egitera ﬁ,’ '\g \.‘x»
: i . 4\ \‘6"0\’ P
5. Ez daude barau egitera behartuak egunsentitik eguzkia sartu arte 4'.0- S e\"é"@?ﬁ"h&

Egun-argiz barau, ilundutakoan libre

Komentatu puntu hauek talde txikitan jarrita:

- Ezagutzen al duzu musulmanik? Betetzen al du ramadana?

- Ramadana da batez ere barau egitea. Zuk inoiz egin al duzu barau edo ezagutzen
duzu egin duen norbait?

- Zer iruditzen zaizu ramadana?: egun-argiz barau egin eta ilundu ondoren libre.

Holako esaldiak erabil ditzakezu:
e Niri egun-argiz lan egin eta barau egitea gogorra iruditzen zait.
o Niri ez hainbeste. Gainera barau egitea ona omen da osasunerako. 2

ERANTZUNAK

Zer dakizu ramadanari buruz?

Zenbat irauten du ramadanak?

O Hilabete

Zer ordutatik zer ordutara bete behar dute baraualdia egunean zehar?
O Eguzkia ateratzen denetik sartu arte

Ondorengo bi horietatik zein da musulmanek bete behar dutena?
O Limosna ematea

Hauetako zeinek ez du bete behar ramadana?

0O Adineko pertsonek

Turkiako agintari erlijiosoak esandakoa

Zergatik esan du Turkiako buru erlijiosoak ramadanean internet ez erabiltzeko?
O Zaildu egiten dituelako pertsonen arteko harremanak, behar bezala ez bada erabiltzen.

Ideiak osatzen

Musulmanek behartuta daude ramadanen barau egitera.

Jan eta edan gabe egon behar dute egunsentitik eguzkia sartu arte.
Musulmanek bizitzan bost betebehar nagusi dituzte.

Bizitzan behin joan behar dute Mekara erromes.

Ez daude barau egitera behartuta hilekoa duten emakumeak.

TRANSKRIPZIOA

KAZETARIA. Nazioartean, ramadana, musulmanen barau-hilabetea, bihar hasiko da munduan diren 1.500 milioi fededunentzat. Musulmanen
egutegiko 9. hilabetean izaten da ramadana. Betebehar nagusia baraua da, baina beste batzuk ere badituzte. Aurten Turkian eskari bitxia egin
dute buru erlijiosoek gainera; Juanjo San Miguel.

JUANJO SAN MIGUEL NAZIOARTEKO GAIETAN ADITUA. Aurtengo ramadana bihar hasiko da eta ekainaren 14an amaitu. Hilabete honetan
musulmanek ezingo dute jan, edan eta sexu-harremanik izan egunsentitik eguzkia sartu arte. Musulmanek beren bizitzan zehar bost betebehar
nagusi dituzte: ramadanaren hilabetean baraua; sinesmena; otoitza; limosna ematea eta, bizitzan behin gutxienez, Meka hiri santura joatea
erromes gisa.

Sinestun guztiak daude ramadanaren hilabeteko baraua betetzera behartuta, baina salbuespen batzuk badira: gaixoek, adineko pertsonek eta
bidaiariek, bidaiak lau egun baino gehiago irauten badu, ez dute araua bete behar. Ezta hilekoa duen andreak, titia ematen ari denak edo
haurdun dagoenak.

Ramadanak, esan bezala, baraua du ezaugarri eta adierazle nagusi, baina Turkiako buru erlijioso gorenak eskatu du internet-baraua egin
beharko luketela aurten musulmanek: hilabete honetan sare sozialetan ez sartu eta internet ez erabili. Turkiako musulmanen buru erlijiosoaren
iritziz, teknologia ona da, baina erabilera okerrak giza harremanak zaildu egiten ditu eta, gutxienez ramadanean, ahalegina egin beharko
genuke ohiko harremanetara itzultzeko.

